Kopja Informali ta' Sentenza

QORTI CIVILI
(SEZZJONI TAL-FAMILJA)

ONOR. IMHALLEF
JOSEPH R. MICALLEF

Seduta tas-16 ta' Awwissu, 2007

Rikors Ta Revoka Numru. 202/2007

Fl-atti tar-Rikors ghall-Hrug ta’ Kontro-Mandat ghall-
Mandat ta’ Impediment tat-Tluqg ta’ Bastiment Numru
119/07 fl-ismijiet:

Rosiella DIMECH
VS

IL-FERRET CRAFT ALTURA 40 jisimha “Blu” u
ghandha n-numru tar-registrazzjoni S-4965

[I-Qorti:

Rat ir-Rikors imressaq fl-14 ta’ Mejju, 2007, li bih u ghar-
ragunijiet hemm imfissrin, Carmel Dimech talab Ii din il-
Qorti tiddeciedi b’urgenza, u wara i ssejjah smigh
quddiemha, t-talbiet tieghu u (a) tiddikjara ma jiswiex il-
Mandat ta’ Impediment ta’ Tlug ta’ Bastiment fuq
imsemmi, (b) tinforza kontra l-intimata ezekutanti d-

dispozizzjonijiet tal-artikoli 864, 865 u 866 tal-Kapitolu 12
tal-Ligijiet ta’ Malta, (¢) fkaz li l-intimata ezekutanti tongos
li twettaq il-hlasijiet imsemmija fiz-zmien lilha moghti,
thassar I-imsemmi Mandat. Talab ukoll l-ispejjez;

Rat id-degriet taghha tal-14 ta’ Mejju, 2007, li bih appuntat
ir-Rikors ghas-smigh tal-24 ta’ Mejju, 2007, u ordnat in-
notifika lill-intimata ezekutanti;

Rat it-Twegiba mressqa mill-intimata ezekutanti Rosiella
Dimech fit-18 ta’ Mejju, 2007, li biha u ghar-ragunijiet
hemm imsemmija, warrbet ghal kollox it-talbiet tar-
rikorrent;

Rat il-verbal tas-smigh tal-24 ta’ Mejju, 2007, li bih I-
avukati tal-partijiet talbu lill-Qorti taghtihom ftit taz-zmien

bil-hsieb li |-partijiet jippruvaw jaslu ghal xi arrangament
bejniethom barra I-Qorti;

Rat in-Nota mressqa mir-rikorrent fit-13 ta’ Gunju, 2007;
Rat il-verbal tas-smigh tas-26 ta’ Gunju, 2007, li bih il-
partijiet gharrfu lill-Qorti li ma kienx intlahag qbil dwar
arrangament bonarju u talbu lill-Qorti tkompli tisma’ I-kaz;

Semghet lill-avukati tal-partijiet;

Rat in-Nota mressga mill-intimata ezekutanti fis-27 ta’
Gunju, 2007;

Rat |-atti kollha tar-Rikors;

Rat id-degriet taghha tas-26 ta’ Gunju, 2007, li bih halliet
ir-Rikors ghall-provvediment;

Rat ir-rikors imressaq mir-rikorrent fil-31 ta’ Lulju, 2007 u
d-dokumenti mehmuzin mieghui;

Ikkunsidrat:

lIli din hija pro¢edura ghat-thassir ta’ Mandat kawtelatorju.
Ir-rikorrent — sid ta’ motor yacht mixtrija minnu matul iz-
zwieg tieghu mal-intimata ezekutanti — irid li I-Qorti ssib li
Mandat ta’ Impediment ta’ Tlug mahrug kontra I-istess
motor yacht ma jiswiex ghaliex hemm nuqgqasijiet i
jaghmlu l-istess Mandat null. Irid ukoll li, fkaz li [-Qorti ma
tilgax dik it-talba, l-ezekutanti martu tkun kundannata
thallas penali u tressaq garanzija kif mitlub mil-ligi, u jekk
kemm-il darba tonqos, [-Qorti tiddikjara li |-Mandat
jithassar;

llli I-intimata ezekutanti tilga’ ghal dawn it-talbiet billi tghid
li I-Mandat inhareg sewwa u ma hemm |-ebda nuqgqgas fih.
|zzid tghid ukoll li hija kellha kull jedd li tohro§ dak il-
Mandat u ohrajn mieghu biex tkun tista’ thares il-jeddijiet
taghha fil-proceduri li hija bdiet ghall-firda personali minn
ma’ zewgha r-rikorrent. Ti¢had li hija talbet il-hrug tal-
Mandat ghal ragunijiet fiergha jew biex semplicement
iddejjag, u qalet ukoll li ladraba r-rikorrent ghandu [-gid
kollu tal-komunjoni fil-kontroll tieghu, lanqgas kieku kellha
tigi ordnata biex tressaq garanzija ma ghandha minn fejn
taghmel dan;

lIli ghal dak li huwa strettament rilevanti dwar il-pro¢edura
tal-lum, bhala fatti li johorgu mill-atti jirrizulta li r-rikorrent
izzewweq lill-intimata ezekutanti fl-1990. Meta zzewqu, r-
rikorrent kien diga’ armel Db'tifel; I-intimata ezekutanti
kellha sbatax-il sena. Iz-zwieg taghhom hu regolat bis-
sistema tal-komunjoni tal-akkwisti. Miz-zwieg tal-partijiet
twieldu zewdt itfal ohrajn (subien) li llum ghadhom tanht I-
eta’. FI-1996, ir-rikorrent xtara l|-bastiment mertu tar-
rikors. Il-bastiment hu registrat fismu u dwaru r-rikorrent
hareg polza ta’ assikurazzjoni';

lli fid-9 ta’ Marzu, 2007, I-intimata ressqet ittra fir-Registru
ta’ din il-Qorti® biex tibda I-pro¢eduri ghall-firda personali
minn mar-rikorrent. Fit-2 ta’ Mejju, 2007, l-intimata talbet
u kisbet il-hrug tal-Mandat mertu tal-kwestjoni®. Dak inhar
ukoll, l-intimata talbet u kisbet il-hrug ta’ zewg Mandati

! Pagg. 41-3 tal-atti
2 Nru. 233/07MSV, fpag. 46 tal-atti
% Pagg. 9 sa 12 tal-atti

kawtelatorji ohrajn dwar l-istess kawzali*. Fit-13 ta’ Gunju,
2007, din il-Qorti (diversament presjeduta) awtorizzat
b’degriet lill-intimata biex tibda I-kawza ghall-firda
personali minn mar-rikorrent®, liema kawza tressqet
b’rikors mahluf fis-26 ta’ Gunju, 2007°:

llli |-konsiderazzjonijiet ta’ dritt li jolgtu din il-kwestjoni
f'dan il-kaz jinqasmu fi tnejn. Fl-ewwel lok hemm it-talbiet
li jridu li I-Mandat jitgies ma jiswiex; fit-tieni lok, u b’mod
sussidjarju, hemm it-talbiet ghall-kundanna tal-intimata
ezekutanti ghall-hlas tal-penali jew ghall-ghoti tal-
garanzija, sakemm il-Mandat jibga' fis-sehh jew ghat-
thassir tal-mandat jekk kemm-il darba dik il-penali ma
tithallasx jew dik il-garanzija ma tinghatax fiz-zmien li
taghti I-Qorti;

llli dwar it-talbiet li jolqtu s-siwi tal-Mandat, ir-rikorrent
jigborhom tant tliet irjus: (a) nullita’ minhabba d-data li fiha
I-Qorti lagghet it-talba ghall-hrug tal-Mandat; (b) nullita’
minhabba I-fatt li -Mandat inhared kontra I-bastiment u
mhux kontra sidu (r-rikorrent); u (¢) nullita’ minhabba li I-
Mandat inhareg meta ma kienx hemm kawza pendenti u
langas tressqet kawza saz-zmien li trid il-ligi wara I-hrug
tal-Mandat;

llli dwar_in-nullita’ tal-Mandat _minhabba d-data |i fiha I-
Qorti _lagghet it-talba _ghall-hrug tal-Mandat r-rikorrent
jirreferi ghall-fatt li taht il-firma tal-imhallef li lagghet it-talba
u ordnat il-hrug tal-Mandat hemm id-data “2.5.03". Huwa
jghid li ladarba I-Mandat tressaq din is-sena, id-data
Zbaljata miktuba mill-imhallef li lagghet it-talba ggib |-
istess Mandat fix-xejn ghaliex id-data |i fiha jintlaga’
Mandat hija element rilevanti tal-istess Mandat;

llli 1-Qorti tqis i dan l-argument tar-rikorrent m’huwa bl-
ebda mod misthoqq. Ghall-finijiet tas-siwi formali ta’
Mandat, il-ligi tishaq dwar il-firma tal-imhallef li jkun ordna
l-hrug  tieghu’. Id-data m’hijiex imsemmija fil-ligi,

* Qbid 118/07, fpagg. 13-6 tal-atti (b’esekuzzjoni fuq il-bastiment) u Sekwestru 120/07,
fpagg. 17-20 tal-atti

® Pag. 47 tal-atti

® Rik. 278/07JA

" Proviso tal-art. 831(4) tal-Kap 12

ghalkemm |-accertament tad-data meta jkun inhareg il-
Mandat |i jkun huwa aspett essenzjali. l|zda d-data tal-
Mandat mertu tal-kaz hija, fil-fatt u bla riferenza ghad-data
miktuba mill-imhallef |i lagqghu, acéertabbli b’mod
determinanti kemm fuq il-parti li tirreferi ghar-rikors, u kif
ukoll ghall-parti li fiha I-ordni lill-Marixxall biex jesegwixxi |-
Mandat. Huwa evidenti li d-data miktuba mill-imhallef hija
frott ta’ Zelga tal-pinna, u ma jistax ikun mod iehor ghaliex
dik id-data ma tista’ tkun gatt ante¢edenti I-jum |i fih il-
Mandat ikun tressaq (li, fdan il-kaz, hija data meta I-
imhallef kien ghad jongosha madwar tliet snin biex
tinhatar fil-kariga!);

[l dwar in-nullita’ li I-Mandat inhareg kontra |-bastiment u
mhux kontra sidu r-rikorrent jghid li I-ligi taghna ma thallix
li jinhareg Mandat kontra “intimat li huwa inanimat”. Ir-
rikorrent jippretendi li I-Mandat imissu nhareg kontrih
bhala s-sid tal-bastiment ghaliex fil-ligi huwa sid il-
bastiment li huwa responsabbli minnu. Biex isahhah dan
l-argument, huwa jirreferi ghall-artikolu 868(2) tal-Kodici;

llli 1-Qorti tgis li langas fug dan l-argument ma tista’
toqghod. I[I-Mandat li jzomm it-tluqg ta’ bastiment ma jistax
jinhareg kontra persuna fizika. Il-ligi nnifisha trid i I-
‘legittimu kontradittur” ta’ Mandat bhal dan ikun il-
bastiment innifsu® u dan ghaliex bastiment ghandu locus
standi judicio dirett fejn jidhlu éerti pretensjonijiet®. Sidu
jew il-kaptan tieghu jew l-agent tieghu jew il-persuna i
tkun geghda tiehu hsiebu ghandhom jedd biss Ii jkunu
notifikati b’kopja tal-Mandat'®. Band’ohra, I-ligi tirreferi
ghall-“persuna li kontra I-bastiment taghha jew bi¢¢a tal-
bahar ikun gie mahrug il-mandat™*, liema kliem huwa ¢ar
hafna biex juri li s-suggett passiv ta’ mandat bhal dan
huwa I-bastiment u mhux sidu;

llli l-artikolu 868 jitkellem dwar Mandat mahrug biex
jassigura l-esekuzzjoni ta’ sentenza, u jirreferi ghal dak li
huwa mehtieg biex jithassru |-effetti ta’ Mandat bhal dak.

8 Artt. 856 u 181A(3) tal-Kap 12

® Ara, per ezempju, Kumm. 15.4.1958 fil-kawza fl-ismijiet Bajada noe vs Xuereb noe et
(Kollez. Vol: XLILiii.1171)

10 Art. 857 tal-Kap 12

' Art. 866 tal-Kap 12

F’kaz bhal dak, il-ligi tghabbi lid-debitur li jkun irid jehles
mill-effetti tal-Mandat (liema debitur jista’ jkun il-bastiment
innifsu) |li jressaq ukoll depozitu jew garanzija xierqa,
flimkien ma’ mandatarju biex izomm il-gudizzju shih
(integrita’ tal-gudizzju). Ghalhekk ma jghoddx ghal
Mandat bhal dan |li ghandna quddiemna llum, fejn il-
pretensjoni ghadha ma gietx konfermata b’'gudikat u fejn
il-bastiment jinsab fMalta sewwasew minhabba I-Mandat;

Illi dwar in-nullita’ minhabba li I-Mandat nhared meta ma
kienx hemm kawza u meta |-ebda kawza ma nfethet fiz-
zmien stabilit wara li nhareg il-Mandat, ir-rikorrent jirreferi
ghall-fatt li sat-2 ta’ Mejju, 2007, l-intimata kienet talbet
biss b’ittra li jinbdew proceduri ghal medjazzjoni. Ir-
rikorrent jishaq li fkaz bhal dan jghodd I-artikolu 867 tal-
Kodic¢i tal-Pro¢edura, u jissottometti li ladarba sa gheluq
sitt ijiem minn mindu nhareg il-Mandat I-intimata
ezekutanti ma kinitx bdiet il-kawza, allura I-Mandat jaqa’;

llli fis-sewwa, dan l-argument tar-rikorrent ma jolqotx is-
siwi tal-Mandat, imma |-effika¢ja tieghu wara ¢ertu zmien.
Langas l-imsemmi artikolu ma jghid li -Mandat ma jkunx
jghodd, imma li I-Mandat ma jibgax isehh. Att gudizzjarju
li ma jkunx jiswa, ma jkun jiswa qatt; imma att gudizzjarju
li ma jibgax jghodd ifisser li ghal xi zmien kien jiswa u
mbaghad ghal xi raguni partikolari ma bagax jiswa. Din

hija differenza fundamentali li jkun tajjeb li wiehed
izommha ¢ara fmohhu. F’kaz bhal dak, min ikun talab il-
hrug tieghu u jonqos |Ii jaghmel il-kawza ghall-

kanonizzazzjoni tal-kreditu jew bil-pretensjonijiet tieghu
fiz-zmien preskritt ikun passibbli ghad-danni u |-
imghaxijiet;

llli I-ligi tahseb biex Mandat ta’ Impediment ta’ Tluq ta’
Bastiment jista’ jinhareg kemm gabel ma tkun infethet
kawza fil-mertu dwar il-pretensjoni jew kreditu kawtelat™,
kemm jekk il-kawza tkun infethet imma ghadha ma
ngatghetx®®, u kif ukoll fejn il-kreditu jew pretensjoni jkunu

2 Art. 867 tal-Kap 12
3 Art. 863 tal-Kap 12

kanonizzati b’sentenza’. F’kull kaz, il-pretensjoni trid
tkun tagbez it-Lm 3,000™;

Il r-rikorrent jghid li l-intimata ezekutanti ma fethitx kawza
fi zmien xieraq minn mindu nhareg il-Mandat. Min-naha
taghha, l-intimata tghid li hija kienet bdiet il-pro¢edura
ghall-firda gimghat qabel ma talbet il-hrug tal-Mandat u,
fkull kaz, ma setghetx tottempera ruhha mad-
dispozizzjonijiet tal-artikolu 867 tal-Kodici, ghaliex hija
setghet biss tiftah il-kawza ghall-firda personali minn mar-
rikorrent wara i tkun inghatat l|-awtorizzazzjoni biex
taghmel dan min-naha tal-Qorti;

llli r-rikorrent jghid li z-zmien imsemmi fl-artikolu 867 tal-
Kodi¢i huwa wiehed tassattiv u li huwa evidenti li |-intimata
ezekutanti ma kinitx ghadha ressqget |-azzjoni ghall-firda
personali sa sitt ijiem minn mindu nhareg il-Mandat. Din
iI-Qorti ssib li ma tistax tagbel mal-argument tar-rikorrent u
dan ghal zewg ragunijiet. Fl-ewwel lok, iz-zmien imsemmi
fl-artikolu 867 m’huwiex wiehed perentorju, u jista’
sahansitra jittawwal bil-kunsens ta’ sid il-bastiment, il-
kaptan tieghu, kull persuna onhra li jkollha I-inkarigu tieghu
jew tal-agent tal-bastiment. F’dan il-kaz, ma kienx hemm
kunsens bhal dan, imma I-principju jibga’ bla mittiefes.
Fit-tieni lok, it-talba tal-Mandat saret fil-qafas ta’ pro¢edura
li l-intimata ezekutanti bdiet quddiem din il-Qorti biex
tikseb il-firda personali minn mar-rikorrent. F’dan il-kaz,
jidhol applikabbli r-Regolament 4(13) tal-Avviz Legali 397
tal-2003, li jipprovdi ghall-hrug ta’ mandat fuq talba ta’ kull
wahda mill-partijiet li tkun ghaddejja minn “proc¢eduri ta’
konciljazzjoni, medjazzjoni, jew stadji ta’ gabel jew matul
is-smigh tal-kawza” tal-firda personali u sakemm idum
ghaddej dak l-istadju (jigifieri, tista’ tghid, mill-bidu nett tal-
pro¢edura partikolari sat-tmiem tal-kawza);

llli r-rikorrent jghid li dak il-provvediment ma jwaqgax is-
sahha tar-regola generali tal-artikolu 867 tal-Kodic¢i. II-
Qorti ma tagbilx ma’ sottomissjoni bhal din. Fil-fehma
taghha, id-dispozizzjoni tal-imsemmi Avviz Legali mahrug
tant is-setghat ewlenin tal-ligi principali (jigifieri I-Kapitolu

™ Artt. 862 u 868 tal-Kap 12
5 Art. 861 tal-Kap 12

12) iridu jingraw flimkien ma’ tali ligi, u jikkostitwixxu I-lex
specialis li ghaliha jaghmlu |-wisgha d-dispozizzjonijiet tal-
lex generalis;

llli, fil-kaz partikolari, jirrizulta |i hekk kif I-intimata
ezekutanti nghatat |-awtorizzazzjoni biex tressaq il-kawza
ghall-firda personali, dan ghamlitu fiz-zmien moghti lilha fl-
istess degriet;

lIli ghalhekk, il-Qorti ssib li I-ebda wahda mir-ragunijiet
imressga mir-rikorrent ma jwassluha biex issib li I-Mandat
mahrug kien null jew bla ebda siwi;

llli dwar it-talbiet I-ohrajn tar-rikorrent ghandu jinghad li
r-rikorrent qieghed jitlob I-applikazzjoni ta’ sanzjonijiet
partikolari kontra |-intimata ezekutanti. Dawn is-
sanzjonijiet huma mahsuba mil-ligi specifikatament ghall-
Mandat ta’ Impediment ta’ Tlug ta’ Bastiment u huma
b’Zieda ma’ sanzjonijiet ohrajn li jistghu jintalbu skond il-
ligi fil-kaz tal-mandati kawtelatorji I-ohrajn. Is-sanzjonijiet
li r-rikorrent gieghed jitlob huma dawk tal-kundanna ghall-
hlas ta’ penali, danni u mghaxijiet u wkoll ghall-ghoti ta’
garanzija biex taghmel tajjeb ghall-hlas tal-imsemmija
penali, danni u mghaxijiet;

Illi bil-ligi'® I-hlas tal-penali jista’ jkun ordnat fil-kaz fejn min
talab il-hrug tal-Mandat ikun ghamel hekk b’gerq. lzda
fejn mandat ikun inkiseb bla misthoqq (ingustament), il-ligi
taghti wkoll lil dik il-persuna li kontra taghha jkun inhareg
iI-Mandat il-jedd Ii titlob il-kundanna ghad-danni u I-
imghaxijiet minghand min ikun hareg il-Mandat, b’zieda
mal-penali*’. Fil-kaz ta’ dan il-Mandat, il-penali ma tkunx
angas minn tlitt elef lira Maltija (Lm 3,000), filwaqt li, fil-kaz
ta’ Mandati kawtelatorji I-ohrajn jidher li I-oghla somma ta’
penali hija tlitt elef lira (Lm 3,000)*;

[lli dwar il-kwestjoni tal-impozizzjoni tal-penali, irid jinghad
li din hija sanzjoni fakoltativa. 1l-Qorti, fid-diskrezzjoni
taghha, tista’ tagbel li tghabbi lil min ikun hareg Mandat

16 Art. 864 mogri flimkien mal-art. 836(8) tal-Kap 12
7 Art. 865 tal-Kap 12
'8 Art. 836(8) tal-Kap 12

kawtelatorju kontra persuna, u fuq talba ta’ din, b’piena ta’
hlas ta’ penali. Minbarra li tali impozizzjoni hija fakultativa,
irid jintwera ghas-sudisfazzjon tal-Qorti li trid tkun sehhet
wahda mic-cirkostanzi mahsubin mil-ligi biex tali sanzjoni
tigi imposta. Erbgha (4) huma ¢-cirkostanzi mahsuba mil-
ligi fdan ir-rigward u, ladarba huma sanzjoni punittiva,
ghandhom jitgiesu strettament bhala tassattivi*®. F’dan il-
kaz, ir-rikorrenti gieghed isejjes i-pretensjoni tieghu fuq
wahda minnhom, jigifieri dik i¢-¢irkostanza mahsuba taht
|-artikolu 836(8)(d) tal-Kap 12. Ir-rikorrent jorbot din il-
kawzali mal-ezistenza ta’ qerq fil-hsieb tal-intimata
ezekutanti meta talbet il-hrug tal-Mandat;

llli biex jista’ jinghad li Mandat inhareg b’qerq irid ikun
hemm ¢irkostanzi serji u cari li juru li min talab il-hrug ta’
Mandat ghamel dan meta kien jaf li Mandat bhal dak ma
kellux ghalfejn jintalab jew meta r-ragunijiet migjuba biex
johrog il-Mandat kienu fiergha. Dawn ir-ragunijiet
jghoddu minn kaz ghal kaz. Hekk, per ezempju, tqies li
jkun hemm lok ghall-penali jekk il-Mandat jinhareg f'qorti li
ma tkunx kompetenti tisma’ I-kawza jew fejn il-kwestjoni
ma tkunx taga’ fil-kkompetenza taghha®;

llli r-rikorrent jghid li I-Mandat inhareg b’gqerg mill-intimata
ezekutanti u ghalhekk jisthoqqilha tkun kundannata thallsu
penali li minn tal-anqas tkun ta’ tlitt elef lira Maltin (Lm
3,000). Ir-rikorrent jghid li I-qerq johrog mill-fatt li I-
intimata tiddikjara li I-kreditu li hija tippretendi bis-sahha
tal-Mandat huwa dak ta’ hamsin elf lira maltin (Lm 50,000)
bhala sehemha mill-komunjoni tal-akkwisti, filwaqt Ii I-
bastiment kollu kemm hu u fl-istat |li jinsab fih illum jiswa
madwar hamsa u erbghin elf lira Maltin (Lm 45,000) u
ghalhekk sehemha ma jistax jagbez in-nofs ta’ dak il-
valur;

[lli I-Qorti ma kienx ikollha dubju dwar is-siwi tal-argument
tar-rikorrent li kieku I|-bastiment kien |-assi wahdien tal-
komunjoni tal-akkwisti. Imma mill-atti nfushom (u mis-
sottomissjonijiet imressqa mir-rikorrent innifsu) johrog li I-

¥ Ara P.A. TM 13.3.2003 fl-atti tal-Mandat fl-ismijiet Cole Foods Ltd. vs Euro Imports
Ltd.
2 Kumm. 4.3.1948 fil-kawza fl-ismijiet Castorina vs Turco (Kollez. Vol: XXXIIL.iii.499)

partijiet ilhom mizzewgin qrib sbatax-il sena u r-rikorrent
stgarr li ilu dawn is-snin kollha jezercita kummer¢ u
jhabrek b’hiltu kollha biex imexxih ’il quddiem. Dan ifisser
li I-gid li ngema’, wkoll jekk bil-hidma tieghu biss, jisboq
sewwa l|-valur tal-bastiment mertu tar-rikors. L-intimata
ezekutanti tistma s-sehem taghha minn dan il-gid fis-
somma ta’ hamsin elf lira Maltijja (Lm 50,000). Din ma
tidhirx li hija somma irragonevoli. Min-naha [-ohra,
ladarba I-Mandat li nhareg kien dak ta’ zamma ta’ tluq tal-
bastiment, ma setax ikun hemm oggett iehor (jekk mhux
bastiment ukoll) li fuqu setghet tintalab I-ezekuzzjoni ta’
Mandat bhal dak;

lIli minhabba f'hekk il-Qorti tasal ghall-fehma |i minn dan li
jidher mill-atti ebda element ta’ gerq ma johrog mill-fatt i I-
intimata talbet il-hrug tal-Mandat fug I[-ammont fih
imsemmi;

lli ghalhekk il-Qorti ma ssibx li hija misthoqqa t-talba tar-
rikorrent ghall-impozizzjoni ta’ penali fug I-intimata
ezekutanti;

llli dwar it-talba tar-rikorrent ghall-kundanna tal-hlas tad-
danni u l-imghaxijiet wiehed irid jara x’tghid il-ligi dwar
cirkostanza bhal din. L-artikolu 865 jitkellem dwar i¢-
cirkostanza ta’ Mandat “miksub ingustament”. F’'kaz bhal
dan, il-ligi ma tillimitax i¢-Cirkostanza ghall-qerq uzat mir-
rikorrent ezekutant, imma ghal kull ¢irkostanza ohra fejn il-
Mandat ma jkunx misthoqg® u li dan jaghmlu billi jaghti
raguni tajba ghaliex il-Qorti jmissha tapplika tali sanzjoni
kontra min ikun talab u kiseb il-hrug tal-mandat li jkun;

llli dan jinghad fid-dawl tal-jedd ta’ kull persuna i,
ragionevolment, tirrikorri ghall-harsien tal-qorti. Jghodd
hawnhekk ukoll il-prin€ipju li hadd ma jitgies li jaghmel
hazin jekk jingeda b’jeddijietu b'gies u b’'mod mhux
abbuziv®®. Il-kriterji li kull Qorti jmissha tapplika biex tqis
jekk Mandat inharigx jew le ghal ragunijiet ragonevoli u
jekk hemmx lok li jittiehdu sanzjonijiet kontra min ikun
hareg dak il-Mandat jinsabu magistralment imfissrin fis-

2 Kumm. 31.5.1995 fil-kawza fl-ismijiet Bugeja vs Borg noe (Kollez. Vol: LXXIX.iv.1402)
2 p A, RCP 29.11.2001 fil-kawza fl-ismijiet Vincent Meréieca vs George Galea

sentenza moghtijla minn din il-Qorti  (diversament
presjeduta) fl-10 ta’ Jannar, 1992, fil-kawza fl-ismijiet
Jane Spiteri vs Nicholas Camilleri;

lIli meta wiehed iqabbel dawk il-kriterji mal-fatti li hargu
s’issa f'dan il-kaz wiehed jasal biex jghid li I-intimata ma
ngdietx bil-jedd taghha b’'mod irragonevoli jew abbusiv.
Jirrizulta li bdiet procedura ghall-firda minn ma’ zewgha,
jirrizulta li I-kontroll tad-dhul u tal-gid tal-komunjoni jinsab
fidejn ir-rikorrent, u jirrizulta wkoll li |-pretensjonijiet
taghha jirrigwardaw jedd li I-ligi nnifisha taghti lil kull
persuna marbuta fi zwieg. Minn dawn il-hwejjeg biss ma
jista’ bl-ebda mod jinghad li I-intimata ezekutanti gabet
fugha cirkostanzi fejn il-Qorti timponilha I-hlas ta’ danni u
tal-imghaxijiet, ghalkemm dan jinghad bla ebda hsara i r-
rikorrent iressaq din it-talba u jinghataw dawn is-
sanzjonijiet aktar il quddiem jekk johorgu cirkostanzi
misthoqqa li, f'dan l-istadju tal-prima facie ma jirrizultawx;

[lli jifdal li tigi mistharrga I-kwestjoni tal-ghoti tal-garanzija
mill-intimata ezekutanti. F’dan ir-rigward, ir-rikorrent jghid
li gieghed jitlob li I-Qorti tapplika d-dispozizzjonijiet tal-
artikolu 866 tal-Kodici Pro¢edurali;

lIli hawnhekk irid jinghad li I-Qorti tfisser I-applikazzjoni tal-
artikolu partikolari tal-ligi bhala wiehed alternattiv ghat-
talba ghat-thassir tal-Mandat. @ Kemm hu hekk, id-
dispozizzjonijiet tal-artikolu tal-ligi dwar I-ghoti ta’
garanzija min-naha tal-ezekutant huma mqgeghda f'artikolu
differenti minn dak li jitkellem dwar it-thassir tal-Mandat.
[I-Qorti hija tal-fehma, ghalhekk, li r-rimedju tal-ghoti tal-
garanzija huwa alternattiv ghat-talba tat-thassir tal-
Mandat, u anzi jista’ jinghata biss jekk kemm-il darba t-
talba ghat-thassir tal-Mandat ma tintlagax kollha jew imqar
in parti, jigifieri sakemm il-Mandat ikun b’xi mod ghadu fis-
sehh®;

[l minbarra dan il-ligi trid ukoll li lill-Qorti tintwera “raguni
tajpa” biex twassalha tqgieghed fuq il-parti ezekutanti ta’
Mandat kawtelatorju I-piz li toffri garanzija tajba. Il-fatt

% Ara P.A. RCP 30.5.2002 fl-Atti tal-Mandat fl-ismijiet Joseph Demicoli vs Coleiro
General Supplies Ltd.

wahdu li jkun inhareg il-Mandat ma jitgiesx bhala “raguni
tajpa” ghall-finijiet ta’ dan l-artikolu®*. Irid ikun hemm
ragunijiet ohrajn, izjed serji u impellenti, li jwasslu lill-Qorti
taghti dik is-sanzjoni;

lIli nghad ukoll li d-danni li ghalihom jirreferi |-artikolu taht
ezami huma dawk li I-intimat ezekutant jista’ jipprova li
jkun garrab direttament minhabba [|-hrug tal-att
kawtelatorju®, u dment li jikkonkorru I-elementi mitluba
mil-ligi ghal tali likwidazzjoni. Minbarra dan, jidher li fejn
persuna ntwera li kellha radunijiet tajba biex tohrog
Mandat kawtelatorju u I-istess Mandat la kien e¢cessiv, la
fleragh u langas vessatorju, ghaldagstant ma jitnisslux
ragunijiet la ghall-kundanna ghall-hlas ta’ penali u lanqas
ghad-danni®® minhabba I-istess Mandat;

lIli ghalhekk ladarba mill-kunsiderazzjonijiet li saru aktar
gabel fdin id-decizjoni ma johrogx li hemm radunijiet
tajpin bizzejjed biex il-Qorti tiehu kontra I-intimta
ezekutanti I-mizuri msemmijin fl-artikoli 864 jew 865, ma
jirrizultawx il-kundizzjonijiet li bihom din il-Qorti tista’ allura
tilga’ t-talba tar-rikorrent taht I-artikolu 866 tal-Kap 12;
Ghal dawn ir-ragunijiet, il-Qorti geghda tipprovdi dwar ir-
Rikors tar-rikorrent billi:

Tichad it-talbiet tieghu billi ma humiex misthoqgqga fil-ligi u
mill-fatti, bl-ispejjez ta’ din il-procedura jithallsu mill-
istess rikorrent.

Moghti kameralment illum, is-16 ta’ Awissu, 2007.

